
GOUVÈNÈ CUOMO ANONSE AKSÈ LIB NAN SISTÈM KANAL LA POU LAPÈCH 
AK REKREYASYON PANDAN WIKENN SA A 

Itilizasyon san limit kanal la avèk wikenn Lapèch lib nan dat 27-28 jen 

 

 

Gouvènè Andrew M. Cuomo jodia te anonse aksè lib nan tout sistèm Kanal nan Eta 

New York pandan wikenn sa a, enkli vwayaj atravè ekliz ak elevatè pon san amatè bato 

yo pa peye anyen. Aksè san limit la konplete wikenn lapèch lib 27-28 jen, lè Nouyòkè 

ansanm avèk vizitè yo ka peche san yon lisans nan okenn nan 7,500 lak ak etan eta ak 

50,000 kilomèt rivyè, sous dlo ak kanal yo. 

 

“Lè yo bay aksè lib a sistèm kanal la, nap rann li pi fasil pase anvan pou Nouyòkè 

ansanm avèk vizitè yo eksplore youn nan destinasyon touris ki pi istorik nan eta sa a,” 

Gouvènè Cuomo te deklare. “Bote natirèl ansanm avèk sistèm kanal New York se 

dezyèm san parèy e wikenn sa a se yon gwo opòtinite pou eksperimante l pou tèt ou.” 

 

Sistèm Kanal la konekte a sèt rivyè, senk lak ak diferan lòt plan dlo. Itilizasyon pandan 

wikenn sa a de 524-kilomèt kanal bay amatè bato yo plis rezon pou eksplore bouk ak 

vilaj istorik nan Upstate New York, epi asire pi gwo aksè pou kèk nan pi bon zòn lapèch.  

 

Yon lis lansman ak pwen aksè pou amatè bato yo avèk bato transpòtab disponib la ak 

direksyon pou gen aksè a sistèm kanal la atravè New York State Thruway disponib la. 

Wap jwenn plis enfòmasyon disponib sou lapèch nan Eta New York la. 

 

Prezidan Thruway Authority ak Canal Corporation Joanne M. Mahoney te deklare, 

“Jodia Sistèm kanal Eta New York te vini yon destinasyon mondyal pou lwazi bato. Nou 

ankouraje tout moun pou patisipe nan pwogram lapèch lib Gouvènè a pandan wikenn 

sa a pou pwofite kèk nan pi bèl destinasyon lapèch nan upstate New York sou bèl kanal 

nou yo.” 

 

Direktè Canal Corporation Brian U. Stratton te deklare, “Plis ak plis rezidan ak vizitè ap 

redekouvri sistèm kanal etonan New York. Wikenn sa a pral yon gwo opòtinite pou 

amatè bato yo debloke lejann kanal New York yo, e depi yo jwenn kijan li agreyab pou 

vwayaje nan kanal yo nou konnen yo pral retounen ankò ak ankò.” 

